


Kerwespruch 2004

Sommerzeit iss Kerwezeit,

unn mer Kerweborsch stehn jetzt bereit.
Mer wolle feiern das de Saal sich biegt,
damit bei uns koaner Loangeweile kriegt.

Unn mit iwwer zwoanzisch Moann,

bin ich mir sicher das des klappe koann.

weil, Singe, Schunkeln, weck, worscht unn woi,
mul bei de worfeller Kerb halt soi.

Veel sache soin seit letzt Johr wirrer bassiert,
unn isch glab das des eisch amiisiert.

woann isch glei verzehl die dollste Bosse,

kimmt bestimmt ach moal e Trdnsche geflosse.

Doann oans des iss wohl allen klar,

im Bosse reise soin worfeller wunderbar.
Doch bevor mer glei oans Oigemoachte gehe,
muR nach alder Tradition noch woas geschehe.

Singe wolle mer unn helft all mit,
mer Kerweleit soin zwar noch fit,
doch fiir die Hilfe soin mer froh,
woanns haalRt ,,Die worfeller Kerb iss do!"“

Nach diesem donnerndem Gesang,

macht sich moin oarme Hals goanz schee loang,
unn fordert noach soim kieh?e woi,

isch wehr misch net, doann soll’s so soi!

Prost!

Awwer nun ehr liewe Leit, _
wird s fer die Bosse hochste zeit.

Desjohr geht’s um Sport, Sex, Helde unn solche,
unn moanchen tut soi Story heit noch verfolche.

Unn jetzt liewe Leit gebt fein acht,
mer hawwe eisch woas mitgebracht.



a g & Landgasthof Hessischer- Hor

Gepflegte Speisen und Getrénke

Partyservice/ Catering
Shuttleservice

Tagungen
und vieles mehr...

Hotel Hessischer Hof
Oberdorf 5
64572 Biittelbarn/ Worfelden
Tel.: 06152/93240
Mobil 0171/7285129
Fax 06152/909408
Email: kontakt(@hessischerhof-hotel .de




EDV-Systemberatung Textildruck- / Flock bender-Art GbR
Lésungen Textilhandel Inh. Frank & Ralf Bender
Geschaftsprozessoptimierung Schilder NeustraBe 14
- Internet Programmierung KFZ - Beschriftungen .
g "% Hard- und Software Werbetechnik 64572 Bilttelborn
DESégn und Layout Printmedien Telefon: 061 52 /710688
Mobil: 0178/2 8175 03

FAX:06152/7106 89
Email: info@bender-art.de

lhr Cross-Media Partner fiir
Print- und Digitale Werbung

Beschriftungen und Drucke aller Art auf
- Textilien, KfZ und Schildern

EDV und Internet
- Beratung und Lésungen
- Programmierung
- Einrichtung

Design, Layout, Logo- und Cl Erstellung

. \’()Ve NO(
...aus einer Hand & 7 /76
/A

‘@
0@ ! Net VQ‘OQQ



Die Feierwehr des iss jedem klar,

iss woanns brennt fer uns alle da.

veel lerne misse die Jungs vum Spritzehaus,
unn bilde sich do natiirlich ach aus.

So isses letztens erst bassiert,

das de Schlabbi oam die Bump hoat erklart.

,eh Ridsche hier en Hebel do*,

,baR uff unn greif hier bloR net droh!®
,des do vorne muR immer offe soi,"“
,sunst koann des wasser goar net noi!"
,unn weil es wasser muB ach raus,”
,vergess mer bloR do net de Schlauch!“

,S0 weit so gut die Theorie,”

,kriegst de des jetz ach in die Praxis hie?”

Segt de Schlabbi zum Felix unn guckt en froachend oah,
De Felix erwidert ,Mach Platz alder Moann!*®

,Mit dere Bump kumm isch schun klar,”

,isch bin de neje Feierwehrstar!®

,en Hebel hier eh Radsche do,*“

,des iss fast wie frieher beim spiele mit Lego!“

Doch wie s halt so is mit veel Iwwermut,

dut zu veel Kraft ner alde Bump net gut.
Oan Ruck zu veel unn goanz galant,

hoat unsern Felix de Bumpehebel in de Hoand!

Unn ver die zukunft ehr Grisu’s,

horcht mer jetzt moal rischdich zu.

Hast du zuveel Kraft in doiner Hand,

LoaR doch die oald Bump besser im Schrank!

Awwer woas soll s Schwund iss halt drin,

des mit der Bump kriegt ehr schun wirrer hin.
unn falls net is es ach koa Drama,

nemmt er woanns brennt halt wirrer die Oamer.

vum veele Lese iss moin Hals goanz haaR,
deshalb trink isch erst moal vum kiehle NaR!

Prost!

unn weil de Schlabbi steht immer parat, _
kimmt er in de nidchste Geschicht erst recht in Fahrt.

Urlaub is wischdich Urlaub is schee,

de oahne fihrt ins Gebirge de oanner oan die See.
Wer in die Berge fdahrt hoat hohe Ziele,

un helt sich oan soine FieR ach emol Schwiele.

Un werd beim woandern so rischdich geroannt,

bekimmt mer schun emol eh bissje Broand.

De Schlabbi en Sportsmann aus voller Iwwerzeugung,
kippt sich mit wonne e Abbelsaftschorl iwwer die Zung.

,Ach woas dut des gut woas iss des Gesund,”
,Do fieh1t mer sich glei wie en junge Spund!”

Doch naturtriewe Abbelsaft is net goanz ohne,

weil so en Berg iss meist Klofreie Zone.

unn weil es halt mal nadierlisch ist,

denkt sich de Schlabbi uff oahmol nur noch ,Mist!"®

,Ausgerechend jetzt muf des doann soi, Oweh oweh®
,unn hier iss weit un breit koa WC zu sehe!”
,Naja woas soll’s doann ab in die Hecke,"
,Hauptsach iss misch beiRe koa die zecke!”

Doch bekimmt mer uff Abbelsaft en schlimme Drang,
ist’s halt aach 6fters moal de loange Gang.

Die Hos uff halb Acht bloR nix versaue,

do muR mer sich schun einiges traue.

Es Geschdft wurd sehr erfolgreich erledischt,

doch do, Entsetzte im Schlabbi soim Gesicht.

Doann woanns hinne rum iss, geht’s vorne 1los,

Un im weg war doann nadierlisch em Schlabbi soi Hos!

De Weg uff die Alm war im Schritt doann eher kiehl,
doch wie haaRt’s so schee ,Nur der weg ist das ziel!"
unn weil de den doann doch nuff gerennt bist,

singe mer fer disch ,unn als emo gesoffe, unn als emol
gepisst!”

Unn woann mer schun singe vum saufe unn so,
iss jetz erst emol moin Hals droh.

Awwer oans des sach isch eisch glei,

koan Abbelsaft sonnern Kerwewod!

Prost!

Hab“s doch gesacht uff oans koanns mer sich verloasse
Die Worfeller reilRe immer noch die dollste Bosse.

So awwer nun weiter im Text.

E wasserbett ist beim schloafe echt gesund,

do wird oam de Ricke net so verschderlisch rund.
Noa, is doi Matratz gefillt mit warm wasser,
Teihst de do druf so rischdich klasse.

Ach fer’s Kuschle soll des es optimale soi,

unn wer s net glaawe will fregt oam Beste unsern Kai.
Die schee woarm, gemietlich kuschlisch Flache,
Tindern net nur unser alle Knochegebreche.

sondern gewwe uns ach beim Kuschle glei,

de rischdiche schwung in die Sach enei.

Nur gibt’s hier Teider eine kleine Ticke,
kriegt doi wasserbet beim Kuschle ne Liicke.
Doann wird ndmlich aus dem scheene SpaB,

e Middernoachtssitzung im woarme Nal.

So isses doann ach unserm Kai bassiert,
der awwer glei des wasserbett repariert.
En Flicke vum Fahrroadschlauch mull reiche,
doa sollt jetzt koa wasser meh entwediche.

Man munkelt der Flicke wdr do Heit noch druff,
also Kai bass beim Kuschle jetzt e bissje uff.
sunst kennt s geschehe das net dorch doin Charm,
doiner Fraa werd s im Bett Tleicht feucht und warm.

Unn noch en kloane Tipp vun mir fer disch:

Dut doi Matratz uff oahmol e Lecke,

hoast de in de Hos veleicht en Schrauwezieher stecke.
Doch Kai mer mache uns hier net rum,

fer disch singe mer: ,Mer hoan dehoam e Aquarium®

vum verzehle iwwer solche Dinge,

mul isch in moin Hals woas bringe.
E Schlicksche vun dem kiehle woi,
des mul glaab isch jetz moal soi!

Drum Beivadder wach hier mol schnell uff,

un hipp zu mir uff die Kutsch enuff.

bring mer woas zum trinke bevor 1isch uhmachtisch werd,
doann moin Hals iss schun halb verderrt.

Prost!

Im Sommer des iss uns alle bekoannt,

werd aach 6fter moal ins Schwimmboad geroannt.
Doann bei iwwer 30 Groad Celsius Hitze,

dut mehr sunst wie e kloa Wutzje schwitze.

Noach de Hochzeitsfeier vum Bjorn in weiterstadt,
wollte e paar Jung nochmoal ins kiehle Nass.

unn weil fer s Schwimmbad wars veel zu spat,

kame e paar jungs vun de Feierwehr uff e Idee.

Doann die Feierwehr hoat noch fer solche zwecke,
quasi e 5000 Liter Notwasserbecke.

Net loang iwwerlegt so wurd glei des Ding ausgepackt,
Unn e bissje wasser vum Hydrant abgezwackt.

unn als des Becke voll war, war es doann soweit,

es erste inoffizielle worfeller Freiboad wurd oigeweit.
Uff em rote Platz do vor de Feierwehr,

hoann se es Boade genosse unn des gar sehr.

Soweit so gut des iss ja net besonder famos,

Lustisch werds erst woann oanner noi geht mit soiner Hos.
Doch freiwillisch wollt des nadierlisch koaner mache,

mer denkt do ja aach glei oan soi goanze Sache.

Trotzdem wollte die Jungs den SpaR net misse,
also wurd kurzum moal oaner noigeschmisse.

Mit de Hos, em Portemonaie unnh sogar em Handy,
hoann se den doann geschmisse in die Brie.

Pitschnass bis uff die Knoche,

kam der oarme Kerl aus dem Becke gekroche.
Es Portemonaie glich einem Binnengewdsser,
unn dem oarme Handy gings a net veel besser.

Also oans koann isch eisch soache ehr Mdanner vun de wehr,
ehr verwunnert mich doch desjohr sehr.

Hoat mer vun eisch die Tetzte Jahre nix geheert,

so hoabt er nun zum dritte Moal unsern Spruch beehrt.

unn weil mer moi Kehl dut schun wirrer weh,
mull moin Beivadder glei ach parat steh.
Doann bei solche nasse Geschichte,

koann isch ohne wWoi net wieder berichte.

Also bring mer noch en Kerwewoi,

der kimmt jetz in moin Hals enoi.

unn weil mer jetz net oifallt en Tost,
Sag ich goanz oahfach nur Prost!

Ja unn woann mer schun moal beim trinke soi,
schenk isch eisch nun ein, reine woi.

wWer zuveel seift muR ach mol kotze,
un dut doann moanchmal goanz iwwerrascht klotze.
So iss es letztens ner jungen Maid geschehe,
das ehrn Freund woas goanz schlimmes musst sehe.

Uff de Party vun unserm Kai,

war eine junge Maid immer debei.

Bier, woi, Schnaps und veele sieBe Sache,
brachte des Madsche Ruckizucki zum Tache.

unn doann zu spdterer Stund,

woar die Maid aach goanz schee rund.

So loangsoam wurd rer’s e bissje komisch,

,ach isch glaab isch mach Hoam unn Teg misch!“

Gesagt getan unn ab nach Hause,

unnerwegs mal ofters ne Ruhepause.

Es Gefiehl wurd net besser eher schlimmer,
doch oam End kam se oah in ehrm Schloafzimmer.

Die Klamotte aus und ab ins Bett awwer schnell,
doch doann geht’s Tos mer fahrt Karusell.

Unn hoat mer getrunke vorher genuch,

kimmt s ach mol vor doas mer legt en Bruch.

3 Doach spdter, 3 Doach ehr Tliewe Leit,
denkt sich der Maid ehrn neie Freund.

,Des gibts doch net hier stinkts wie Sau!"
,Woas hoat se doann geschafft diese Frau?“

Ehr sucht im goanze zimmer noach dem Geruch,
»Des gibt’s doch net hier stinkts noach em Bruch
,Isch werd hier glei vor Gestank bald kroank!*"

»Ach wart emol isch guck moal im Kleiderschroank!"“

Unn wie ihr’s schon ahnt so war’'s geschehe,

hoat de Freund es gekotzte im Kleiderschroank gesehe.

In ner Dut schee verpackt die goanz Sauerei,
Stand de Kroam bei de Klader debei.

Fraue soin schun scheene Geschosse,

unn reilfRe meistens ach die beste Bosse.
Drum lieb Kathrin mach ruhisch weiter,
Isch bin mer sicher worfelle verzeiht der.

Doann in de letzte Joahrn woar oans gewiss,
das du lieb Kahtrin im Kerwespruch drin bist.
Singe dun mer dir jetz koaner,

mer zwaa trinke noachher liewer noch oaner!



Worfeller Kerb

Das Alte Backhaus-Team bedankt sich bei seinen
Gisten fiir den Besuch seit der Eroffnung am 17.01.04
und wiinscht allen Worfeldern feucht-fréhliche
Kerbetage.

Wir freuen uns auf Thren Besuch im Backhaus oder an
der Getrénkegondel auf dem Feuerwehrvorplatz.

DJ Peter wird liber die Kerbetage einheizen.
Prost
Uwe & Team

De Kerbe-Schreihals




In de Kneip kimmt mer uff die dollste Ideeje,

unn so isses in Worfelle vor kurzem gescheje.

Das e paar Dolle gewett hoan um e Fahrt noach Merfelle,
Isch mul eisch soache des soin e paar Geselle.

Noach ner loange Noacht im Hessische Hof,
wurd em Christian es bediene zu doof.

So woar s doann aach so das die goanze Glowe,
sich uff de weg gemoacht hoan niwwer zum Uwe.

Im Backhaus wurd doann noach oaner gepetzt,
als en Merfeller sich de Riss hoat gesetzt.

Nur zum Verstdndnis, des war en Bekannte vum Christian
soiner Bedienung, de Nicole!

Alla weiter im Text!

Uff jeden Fall wollt der Kerl Hoam,

also rieft mer e Taxi oah.

Doch aus heiterem Himmel foange die oah zu spinne,

mer kennt den ach mi'm Passler soiner Kutsch hoam bringe.

Doann wurd ?ewett um einige Euro,

unn de Passler segt ,wart emol isch bin glei wirrer do!*“
Der ab in de Stall die Geil oahgescherrt,

ins Ort gefoahrn unn die Meute uff die Kutsch gezerrt.

wegzehrung durft do nadierlisch ach net fehle,
Awwer fer woas hoat mer schlieRlich en Ede.

De Christian noch de woi unn es Bier uffgelade,
unn schun soin die Geil schee Tosgelaafe.

Iwwer de Feldweg, dorch de wald ab noach Merfelle,
unn uff de Kutsch die feixende Geselle.

Do kimmt de Merfeller noch uff de Gedoanke,

sich bei soiner Fraa fer ihr Liebe zu bedoanke.

Per Handy wollte er informieren seine Maid,
awwer die hoat oannere Gedoanke um diese Zeit.
Egal es wurd glei noch emol probiert,

unn er hoat se glei e bissje schockiert.

,Schatz zieh dich oah isch kum mit de Kutsch,“

,D0 kimmst de zu mir uff de Bock unn werst geknutscht!*”
Sie wollt's erst net glaawe unn denkt der macht Spal,
doch uff oahmol kimmt die Kutsch hoch in ehr Gass.

Unn ihr Kutsche-Taxi-Fahrer lasst eisch des sagen,
Fer eisch singe mer: ,Hoch auf dem gelben wagen!”

Noach em singe mul es soi,
Beivadder bring Kerwewoi !

Prost!
Ja ja Sport is ja bekanntlich Mord!

wer doanze will muB sich gut uffwarme,

des dun schun im Ballett die klennste lerne.

So um Fassenoacht rum musst des e Trainerin merke,

das wenn mer s net befolgt, mer kriegt groRe Schmerze.

The Dancing Maniacs wern die Jungs genoannt,
unn soin bekoannt bei uns im Fassenoachtloand.
Doch bei em uUfftritt in de letzte Saison,
bekam die Trainerin en riese Balon.

Doann die Jungs hoan den oahne Sprung versaut,
Den hoat die Chefin doch extra noch oigebaut.
Unn weil mer als Coach e Vvorbild soi soll,
Wurd die Mirjam glei rischdich doll.

»-Ehr Buwe guckt jetzt moal alle her,*“

,Des mit dem Sprung des dijert mich sehr!”
»,Isch zeisch eisch des wie der Sprung geht,“
unn doa woars bassiert unn schun zu spat.

Doann uffgewdrmt hoat sich die Mirjam net,

unn hoat sich nadierlisch prompt ach glei verletzt.
En Banderris als Coach in de Fassenocachtszeit,
Mirjam du dust mer schun e bissje leid.

weil immer woann du fer uns so Bosse reildt,

irgend e Boand bei dir uff de Streck bleibt.

Duh der selber en Gefalle unn wiarm dich schee uff,

sunst kriehe doi Bdnder es ndchste Moal wirrer oans druff

Isch krieg bei dere verzehlerei immer so en Dorscht,
Beivadder bring mer weck, woi unn Worscht!

Prost!

Eh Auto iss schee woanns rischdich glanzt,

erst recht woann druff steht Mercedes Benz.

Unn so e Auto des iss nun moal so,

vertraut mer oafach net jedem oah.

Doch bei de Freundin so sollt mer eigentlich denke,
iss des koa Thema dut sie es Auto lenke.

Em Christoph soin Benz, Schwarz, Breit, Schee,
dut immer so rischdich gut do steh.

100 Prozent Qualitdt made in Germany,

do kimmt doch so en Japaner iwwerhaupt net hie.

Doann oans sollt mer wisse unser Autos soin stabil,
unnh net so wackelisch unn ferchterlich labil.
Soweit so gut des wisse mer all,

awwer moanchmoal gibt’s do ach en oannere Fall.

So isses vor korzem erst em Christoph bassiert,

das die Nicole hoat es Auto vor die Garage rangiert.
De Christoph wollt das sie des Auto kurzum,

dreht uff de Gass eh bissje rum.

Eh Stieksche vor eh Stieksche zurick,

des erfordert veel Fingergeschick.

Unn oans 1iss uns ja allen bekoannt,

Fraue hoan mehr gefiehl in de Hoand.

Doann beim Schalde vun de Gidng koann vell bassiern,
dut mehr oam Hebel veel zu veel Riehrn.

Die Nicole hoat bei dere Aktion galant,

uff oahmol de Schalthebel vum Benz in de Hoand.
Christoph 1aB der nur oans sache,

veleicht hoast du do so en Mondoachs wage.

De Christoph bleich und weill wie die woand,
kreischt: ,WwWoas hoast doann du do in de Hoand?*
,Isses des woas isch denke duh,*

»1sch glaab isch mach jetz glei die Aache zu!*“

Es Schaltgestenge vum Benz in de Hoand vun de Nicole,
Do freit sich doch glei die werkstatt vum Nold.

En teire SpaR werds Christoph do koannst de sicher soi,
Trink liewer erst moal en Schluck kiehle Kerwewoi.

Doann woann du unbedingt de Benz foahrn musst,
hoast de ach spater beim Bezoahle veel Lust.
Ndmlich wie du waast deier, deirer, Mercedes Benz,
1ss es Motto woann du in die Werkstatt rennst.

un falls net verrat isch der en Trick,

kaaf der es ndchste mol liewer oaner mit Automatik.
unn fer disch Christoph singe mer Taut wie noch nie,
,Mer soin die Boys vun de Kerwecompany!"“

Isch hoab schun wirrer veel geschwatzt,
unn merk wie moi Stimmsche krachzt.

Do gibt’s nur oans woas geht jetz enoi,
Genau! En Schluck vum kiehle Kerwewoi.

Bevor isch jetzt die ndchst Geschicht verzehle du,
will isch mich bedanke hier im Nu.

Bei alle die uns fer die Kerb geholfe hoann,

mer wisse das mer s kaum gut mache koann.

Isch als Kerwevadder hoab s desjohr leicht,

weil unser Zahl desmoal knapp oan die 30 reicht.
So veele junge neije motivierte Leit,

des wurd fer unser Kerb ach allerhdchste zeit.

Kerweborsch, Kerwemddscher unn Altkerweborsch,
mer feiern hier des wocheend dorch.

und in diesem Sinne

Dunn mer jetzt ,Die Worfeller wixer” Singe

Unn weil des in dem Lied so schee klingt,
Glaab isch das isch noch oaner trink!
Beivadder du dich rischdich spute,

Unn bring noch vum woi, awwer vom Gude!

So her liewe Leit unsern Spruch iss jetz rum,
isch hoff moi Geschwdatz war net zu dumm.

Die Kerb geht weiter noch bis Montag Noacht,
do wird jetz nochmoal rischdich mitgemoacht.

Heit Oawend ab 18.00 Uhr gehts bei uns rockisch zu,
Uff em Parkplatz vum Hotel steit die Stimmung im nu.
Do spelt Different Faces em Hotzi soi Rock-Cover-Band,
Also ehr Leit kummt all do hie gerennt. |

Doch bevor des iss nun glei soweit,

wolle mer mit eisch noch oaner singe ehr Leit.
Unn weil des Liedsche iss so rischdich schee,
singe mer: ,Heit geh mer wirrer gar net meh...!“
So des hdtte mer nun endlich geschafft,

isch hob hier gezidderd wie en olde Aff.

vor so veele Leit den Spruch hier zu lese,

do war isch so rischdich nerves gewese.

Feiert mit uns noch bis Montag Mitternoacht,
doann hoan mer unser Kerb hinner uns gebroacht.



Ihr Partner fir hochwertigen, asthetischen Zahnersatz

Wir wiinschen den Kerweborsch Worfelden eine schéne Kerb!

Martin Steiner

Dental-Service-Labor - Zahntechnisches Laboratorium
Bittelborner Weg 1

64331 Weiterstadt

Tel.: 06150/3688

Fax: 06150/3682

Wir kaufen Bruchgold, Zahngold und Altgold



Geht net glei hoam bleibt noch eh bissae do,
do warn moi Buwe un Mddscher glei rischdich froh.

Trotzdem will isch eisch docanke das ehr all hier wart,
unn ehr hoabt ach mim Lache net gespart.

Fer desjohr iss de Spruch rum goanz oafach so,

unn deshlab singe mer jetz: ,Die worffeller Kerb iss do!*“



Offnungszeiten:
Mo .-Fr.

9.00 -21:30

Ea.

900 -20:00

So. tRelertage Untgff“durf 1, 6457/2Blttel born
10:00 -19:00 Or tsteil Wor fel den, Tel .: 06152/83321

Unser Angebot 1m
September
30, zahlen

dafur
10,- sonnen




